
				এই পাতাটির মুদ্রণ সংশোধন করা প্রয়োজন। 
> X 8
ó ● জুন ン2cmいう3
শান্তিনিকেতন
ફેં
প্রীতি নমস্কার
আপনার চিঠিখানি পেয়ে আনন্দিত হলুম। দুৰ্গতির অাজ বন্যা বয়েছে পৃথিবীতে, আমার তার বিশেষ করে নালিশ করবার নেই । নিজের সাধ্যসীমার মধ্যে প্রয়োজনসঙ্কোচ করে জীবনধারণ কববার সাধনা ভালোই – আমি তবে জন্যে আনন্দে প্রস্তুত হয়েছিলাম । কিন্তু এমন অপঘাত এসে পড়ে যাতে বেড়া ভেঙে যায় । মীরার ছেলে নতু লাইপ জিকে ছাপার কাজ শিখছিল, খবর এসেছে তাকে ক্ষয়রোগে ধরেচে । মীরাকে যেতে হচ্চে জৰ্ম্মনিতে । এই দুঃখাভিঘাতের জন্তে কোনোদিকেই প্রস্তুত ছিলাম না । জোড়াসাকোর বিচিত্রা বাড়িটা ভাড়া দেবার চেষ্টা করেছিলেম । আনন্দবাজার পত্রিকা সম্প্রতি একটি রোটারি প্রেস কিনেছেন, সেইটে বসাবার জন্যে তারা ওটা মাসিক চারশো টাকায় ভাড়া নিতে প্রস্তুত হয়েছিলেন । শেষ মুহূর্বে বিচার করে বললেন, জায়গাটা ব্যবসায়ের পক্ষে উপযুক্ত নয়। জমিদারী ছাড়া প্রায় আমার সমস্ত আয় বিশ্বভারতীর । সেইজন্যে শেষ কালটায় লেখার ব্যবসা ধরতে হোলো । কিন্তু এ আমার সম্পূর্ণ সইৰে না— কেননা লেখার শক্তিতে এখন আমার আর বেগ নেই– লিখতে ইচ্ছেও করেনা— লেখা বেচতে আরো অপ্রবৃত্তি ।

	        এই পাতাটি অন্য কোনো ভাষায় উপলব্ধ নয়।

